Тема:”Язмышыма үзем хуҗа”.
Эпиграф:Кешенең бәхете үз кулында

                                                 (Әйтем).

Максат:

            1)Коммуникативлык принципларына нигезләнеп, бәйләнешле сөйләм телен үстерү;

            2)Әсәрнең идея-тематик мәгънәсен аңлауларына ирешү;

            3)Әсәргә анализ ясау күнекмәләрен үстерү;

            4) Укучыларда югары әхлак сыйфатлары тәрбияләү;

            5)Уукучыларга әхлак тәрбиясе бирү, аларны үзаллы тормышка әзерләү.

Җиһазлау:Шагыйрьнең портреты, тест өчен сораулар, дәреснең эпиграфы язылган плакат, “Бер ананың биш улы” китабы.

Схема:

      Раббани
Мирза

     Тәрҗимә  
Нилүфәр
Сирин
Хәвәдис
Диләра

Әдрән

Зөлфия

Маһисәрвәр

Солтан
Дәрес барышы:

1. Оештыру моменты.
-Хәерле көн, кадерле укучылар.Бүген мин сезнең белән очрашуыма бик шатмын.Сезнең ярдәмегез белән әдәбият дөнь ясына, аның яшәеше, образлары кичергән вакыйгалар белән бергә булырбыз, бигрәк тә әдибебез Хәсән Сарьянның “Бер ананың биш улы” әсәренең вакыйгаларын үз күңелебез аша үткәрербез.Уңай күренешләрдән үзебезгә фәһем, тискәре күренешләрдән гыйбарәт алырбыз.
“Язмышлардан узмыш булмый ” диләр.Һәрберебез бу сүзләр турында уйланабыз.Кемдер килешә, кемдер килешми.Ә мин бүген сезгә “Язмышыма үзем хуҗа” дип әйтәм.Һәм сезнең дә фикерләрегезне, уйларыгызны белергә телим.

(Дәфтәрләргә числоны һәм теманы язып кую.)

Бүгенге дәрескә эпиграф итеп мин халык әйтемен алдым.Халык әйтсә хак әйтә, ди.”Кешенең бәхете - үз кулында”.Сез аны да дәфтәрләрегезгә язып куегыз.

Үткән дәрестә без Хәсән Сарьянның “Бер ананың биш улы” әсәрен карап үттек.Әсәрнең темасы нәрсә турында дип уйлыйсыз?(Биш улның язмышы).

-Әйе, биш бертуган улның язмышы.Сугышта катнашып та тәннәренә бер эз, яра төшерми исән-сау кайткан уллар турында.Тыныч тормышта мең төрле мәшәкатьләргә, фаҗигаларга очраган язмыш гәүдәләнә монда.
(Интерактив тактадан схеманы күрсәтү.)

-Укучылар, дәфтәрләрегезгә язып куегыз сораулар.Мин уйлыйм инде дәрес азагына сез бу сорауларга җавап бирә алырсыз дип.

Сораулар:1) Әсәр аша автор укучыларга нәрсә әйтергә тели?(Әсәрнең идеясе).Үз фикерләрегез.

2) Әсәр белән танышкач минем күңелемдә нинди уйлар туды?

-Әсәрдәге һәр язмыш үзенчәлекле.Әйдәгез хәзер биш малайның биш төрле язмышына күз салыйк.Әсәрдән читләшмичә анда бирелгән тәртиптә алып барсак уңышлырак булыр дип уйлыйм.Шулай булгач Хәвадис язмышына тукталыйк.(Укучылар Хәвадис язмышы турында сөйлиләр).

-Мирза язмышы

-Әдрән язмышы

-Сирин язмышы

-Раббани язмышы
 Укытучы.Әйе, биш улның язмышы биш төрле.Хәсән Сарьян, бигрәк тә Раббани язмышы аша, безгә әсәрнең төп мәсьәләсен аңларга куша.Һәм бу мәсьәлә, проблема нәрсә инде?(Эчкечелек.)

Эчкечелек.Шагыйрь  Р.Миңнуллинның менә мондый шигырь  юллары бар:

                Эчкечелек- татарның ул 

                Милли мәсьәләсе...

                Дуңгыз булып эчә татар

                Адәм мәсхәрәсе.

Х.Сарьян әсәрне ничәнче елларда иҗат иткән? (1976)

Дөрес, әсәр иҗат ителгәннән соң 30 елдан артык вакыт үткән.Ә әсәр бүген дә актуальлеген югалтмаган.Киресенчә, безне ныграк уйланырга мәҗбүр итә.Әйдәгез, тарихка күз салабыз.

860 елда гарәп Рәгыз вино куып, спиртлы сыекча ясагач, аңа “Әл кәһүл” дигәннәр.Ягъни исертә, исәрләндерә торган сыекча.Казак әдибе Абай әйткән:”Борынгы галимнәр берәр нәрсәнең кызыгын күп күрсәң, аның газабын да чигәрсең, дигәннәр”.Аракы эчеп, кеше тәмам кызганыч һәм куркыныч бер авыруга салыша.Ә Каюм Насыйри әйткән:”Бу аракы вә эчемлек эчүнең сәбәпләре бик күптер, кеше кайгы булса эчә, шатлык булса –эчә, кыш көне туңса - җылыныр өчен эчә, яки берәр авыру өчен төрле үлән яки бер төрле тамыр белән төнәтеп эчә, гаҗәп файдасы бар, имеш”.

Ә без Раббаниның да терелү максаты белән эчә башлавын әйтә алабызмы? Сез ничек уйлыйсыз? (Раббани Шарифулла абыйларга барып йөри.Сугыштан кайтканда аның аяклары сызлаган була.Шуның өчен аңа эссе мунчада чабынып дәваланырга кушалар.Гел шулай барып йөри башлагач аңа корт балыннан ясалган бал эчерә башлыйлар, файдасы тияр дип.Менә шулай ул эчеп, хәтта исереп кайта башлый.)
Раббани шушы чирдән, эчкечелектән котылырга телиме, нинди юллар сайлый ул?(Уфада больницада дәвалана, үз-үзенә сүз биреп карый.Инде бөтенләйгә дәваланып кайттым дигәннән соң әнисе алдында ант итә, башкача эчмим дип.Әнисе аңа:”Антың башыңа төшәр, ант итмә,-”ди.)

Раббанины үлемнән саклап калып булыр идеме?(Әгәр дә аның үз теләге булса булыр иде.Чөнки ул физик яктан көчле, гаиләсе, туганнары бар.Аңа бу тормыштан кәнәгать булып яшәсе генә иде.Бу эчкечелек үлемгә китереп җиткерер дип уйламады ул.)

Шушы сүзләрне тыңлаганнан соң мин дәвам итеп әйтер идем, әйе, Раббани теләмәде бу чирдән котылырга.Һәм шуның белән яшәешенә,тормыш юлына нокта куйды.Кызганыч, әлбәттә.Ә нәрсә соң ул эчкечелек?Сез ничек аңлыйсыз бу күренешне?(Җаваплар тыңлана.)

Тормышыбызны ялмап алган бу гадәт турында бик күп язучылар үзләренең әсәрләрендә яктырттылар.Әйдәгез, кем әсәрләрендә нинди образлар аша күрергә була икән?Моның өчен тактадагы кроссвордка игътибар итегез.(Кроссворд чишелә.)

Эчкечелек турында бик күп мәкальләр бар.Мин сезгә мәкаль нең башын әйтәм, ә сез дәвам итегез.(Мәкальләр укыла).

Хәмер.Нәрсә ул хәмер?Ишеткәнегез бармы?(Җаваплар тыңлана.)

Хәмер – аракы сүзенең синонимы.(Сүзлеккә язу.)

Әйе, аракы бары тик фаҗига гына китерә.Эчкечелек аркасында нинди фаҗигалар, бәхетсезлекләр килергә мөмкин?(Җаваплар тыңлана.)

Мин үзем ишетергә теләгән сүзләрне ишеттем һәм бик ризамын.Эчкән кеше намусын, вөҗданын югалта.Нәрсә соң ул намус?(Укучыларның җавабы тыңлана.)

Нәрсә ул вөҗдан?(Җаваплар тыңлана.)

Вөҗдан- гарәп сүзе.Әйләнә-тирәдәге кешеләр һәм җәмгыять  алдында әхлакый җаваплылык хисе; үз - үзеңне ничек тотуың өчен рухи җаваплылык тою.Вөҗданы булган кеше үз-үзен начарлык эшләүдән тыя.Ягъни, кеше намуслы, вөҗданлы булырга тиеш.(Видеокассетадан өлкән буын вәкилләренең “Вөҗдан, намус” турында сөйләгән сүзләре тыңлана.)
Монда әйтелгәннәрне тыңлаганнан соң һәркем уйланадыр, һәрберебезнең үз фикерләре барлыкка килгәндер.Уйланыгыз, ә хәзер мин сезнең уйларыгызны аз гына читкә юнәлтәм.Лиминг һәм тырҗын сүзләренә ассоциатив сүз уйлагыз.(Сүзләр тыңлана.Нәтиҗә ясала.)

Дәреснең эпиграфына әйләнеп кайтам “Кешенең бәхете – үз кулында”.Ә нәрсә ул бәхет?(Җаваплар тыңлана.)

Тормыш юлы дигән сүзләр ишетелде.Тормыш юлы сүзенә синонимнар уйлыйк әле?(Гомер юлы, язмыш)

Әйе, дөрес.Кешенең үзенең тормыш юлы, гомере бар.Кешенең тормыш юлын, гомерен башка кеше яши аламы?(Юк.)

“Язмышыма үзем хуҗа.”Дәреснең темасына әйләнеп кайттык.Х.Сарьян әсәрендә биш язмыш турында сүз барды.Менә шул геройлар һәрберсе үз язмышларына үзләре хуҗа булды.Кемнеңдер язмышы, гомер юлы кыска булды, кемнәрдер бәхетле булды.

Мин сезгә тест-сораулар тәкъдим итәм.Карагыз, җаваплар әзерләгез.
Тест сораулары.                                                                   1) Кешенең тайгак юлга басуына кем, нәрсә гаепле?

· дуслары

· гаиләсе

· һөнәре

· кеше үзе

· җәмгыятьтәге тәртипләр

· алкоголь
· наркотик

2)Кешене дөрес юлга кем чыгара ала?
- дәүләт

- кеше үзе

- хокук саклау органнары

- дуслары

- гаиләсе
(Тестка нәтиҗә ясала.Дәреснең йомгагы булып тора.Дәрестә актив катнашучыларга билгеләр куела.)

Әйе, укучылар.Һәрбер кеше үз язмышына үзе хуҗа.Бүген сез 11 нче сыйныф укучылары.Бик аз вакыт калды.Сез күпләрегез туган йортыгыздан, әти-әниләрегездән аерылып зур тормыш юлына аяк басачаксыз.Тормышның тискәре күренешләренә, яман гадәтләренә баш имәгез.Язмышыгызга үзегез хуҗа булыгыз.Сезнең бәхетегез үз кулыгызда.Сүземне йомгаклап сезгә якташ шагыйребезнең шигырь   юлларын әйтәсем килә.”Теләк” дип атала ул.

Бир син миңа, язмыш, барын да бир:

Көндез- кояш,                                                                                                         

төндә аен бир,
Борма-борма барыр юлымны бир,

Юл читендә ап- ак каен бир,

Кайгырырга кара кайгымны бир,

Шатланырга якты шатлык бир,

Иң яраткан авыр эшемне бир

Һәр эшемә карап кашык бир.

Җылы язлар, усал кышлар бир,

Кышлардан да усал дуслар бир.

Дусларымның кадерен белер өчен

Дусларымнан күбрәк дошман бир.

Гомер буе янып - көяр өчен

Мәхәббәт бир...

Бүген бирәлмасаң,

Иртәгә бир - көтәрмен.

Тик берсен дә ярым - ярты бирмә.

Бөтенләйгә бир син - бөтенен.

Бүгенге дәресебез тәмам.Саубулыгыз. 
